6

TUISKATEGESE  

GRAAD TWEE 
WAT JESUS VIR ONS LEER

WAT JESUS VIR ONS DOEN

WONDERWERKE 

WAT KAN EK VIR JESUS DOEN

WEES SOOS GOEIE VRUGTEBOME
My naam: ______________________________________________________________

My skoolgraad: _________________________________________________________

My woonadres: _________________________________________________________

My ouers/voogde se name: _______________________________________________

My ouers/voogde se tel nr: ______________________________________________

RIGLYNE VIR OUERS/VOOGDE:

1. In hierdie deel is agt lesse.  Doen asseblief net EEN les per week met u kind. U hoef nie elke week ‘n les te doen nie. Doen die les op ‘n gemaklike manier sonder om te jaag, sodat u kind dit kan geniet.

2. U kan die hele week gebruik om die waarhede van die les met u kind te bespreek en in te skerp.

3. Dit is goed om die Bybel tydens die les byderhand te hou sodat u kind op ‘n natuurlike wyse gewoond raak aan Bybellees. Lees of help lees die aangeduide verse vir u kind. U taak sal vergemaklik word as u self vooraf die les deurwerk en sal bid vir die leiding van die Heilige Gees.

Kopiereg op die Tuiskategese Reeks: Jan Vermeulen.

WAT JESUS VIR ONS LEER

Toe Jesus op aarde was, het Hy vir die mense baie dinge geleer.  Hy het die mense veral geleer hoe God wil hê dat ons moet lewe.  Kom ons lees in die Bybel van die belangrikste dinge wat Hy nog steeds vir ons wil leer.
LEES MATTEUS 4:17 EN SKRYF DIE REGTE WOORD IN:

[image: image1.emf] 



Jesus wil hê dat ons ons moet bekeer.  Weet jy wat dit beteken?
1. Bekering beteken dat jy Jesus in jou hart innooi.

Lees in Openbaring 3:20 en skryf die regte woorde in:

Kyk, Ek staan by die deur en ek                          . As iemand my stem hoor en die deur                                    , sal Ek by hom                                 .

2. Bekering beteken dat jou hele lewe verander.

Lees in Efesiërs 4:25-23 en skryf die regte woorde in:

Van nou af moet ons nie meer jok nie, maar ons moet die                                 

praat. As iemand ‘n dief is, moet hy                                   steel.                        

taal moet nooit uit jou mond kom nie.  Moet niks doen wat                         is 
nie. Wees goedgesind teenoor mekaar en                                   mekaar.
WAT JESUS VIR ONS LEER

LEES MATTEUS 6:25 EN SKRYF DIE REGTE WOORD IN:



Wanneer ons in Jesus glo, hoef ons oor niks bekommerd te wees nie.

1. Waaroor is mense soms bekommerd?

          Lees in Matteus 6:25 en skryf die regte woorde in:
          Mense is bekommerd oor wat hulle sal                      of drink. Hulle is ook  

         bekommerd oor waar hulle klere sal kry wat hulle kan                               .

         Kan jy dink aan nog dinge waaroor mense hulle bekommer?  Skryf dit hier 

         neer                                                                                                             .
2. Wat sê Jesus vir mense wat hulle so oor alles bekommer?
          Lees in Matteus 6:26-34 en skryf die regte woorde in:
         Kyk na die wilde voëls. Hulle kan nie vir hulle self kos maak nie, maar die  

         Hemelse Vader                     vir hulle. Net so sorg Hy vir ons ook.  Hy weet 

         presies wat ons                           het en Hy sal vir ons alles                      

         wat ons nodig het. Al wat ons moet doen, is om te                   dat Hy dit sal 
         doen.

WAT JESUS VIR ONS LEER

GOD SORG VIR ONS

Teken in die spasie enige iets om te wys hoe sorg God vir ons. Jy kan mooi blomme teken, of voëls wat kos eet, of mense wat klere aanhet. Jy kan self besluit wat jy wil teken. As jy nie lus is om te teken nie, kan jy ook prentjies wat wys hoe God vir ons sorg uitknip en hier plak.


WAT JESUS VIR ONS LEER

LEES MATTEUS 7:1 EN SKRYF DIE REGTE WOORD IN:

Jesus sê ons moenie oor ander mense oordeel nie. 
1. Weet jy wat dit beteken?
Om oor ander mense te oordeel, beteken dat jy dink jy is beter as ander mense. Dit beteken dat jy dink ander mense is altyd sleg.
Lees in Matteus 7:3 en skryf die regte woorde in:

Waarom sien jy die                                   raak wat in jou broer se                       is,

maar jy sien nie die                        wat in jou eie oog is nie?       
Jesus wil hê ons moet liewer ons eie lewe reg leef, as om te kyk wat doen ander mense verkeerd.
2. Wat moet ons eerder doen? (Rangskik die letters hier onder)
Jesus sê ons moenie mense oordeel nie, 
ons met mense eerder
WAT JESUS VIR ONS LEER

RESPEKTEER EN HELP MEKAAR
Teken in die spasie enige iets om te wys hoe mense mekaar kan help. As jy nie lus is om te teken nie, kan jy ook prentjies wat wys hoe mense mekaar help uitknip en hier plak.

WAT JESUS VIR ONS LEER
LEES MATTEUS 5:44 EN SKRYF DIE REGTE WOORD IN:

Jesus leer ons dat ons vir alle mense moet lief wees.
1. Wat van mense wat lelik is met ons? 
         Lees in Matteus 5:43-45 en skryf die regte woorde in:
         Julle moet julle vyande                            en julle moet                    vir hulle 

         sodat julle                             van julle Hemelse                        kan wees.    
2. Wie se voorbeeld moet ons volg?
Lees in Matteus 5:45-47 en skryf die regte woorde in:

Julle                                                 laat ook sy son opkom oor                          

en                                Hy laat reën oor die mense wat                  doen en oor

mense wat                            doen  .  Ons kan sy voorbeeld volg en lief wees vir alle mense.

Partykeer is dit moeilik om vir mense lief te wees. Maar Jesus sal ons daarmee help as ons dit van Hom vra.
WAT JESUS VIR ONS LEER
Om te bid vir iets wat ons nodig het, beteken dieselfde as om vir die Here te VRA.  
LEES MATTEUS 7:7-8 EN SKRYF DIE REGTE WOORD IN


Jesus wil hê ons moet gereeld bid.
1. Met watter woorde belowe Jesus dit vir ons?
Lees in Matteus 7:7-8 en skryf die regte woorde in:

                  en vir jou sal gegee word,                 en jy sal vind,                 

en vir jou sal oopgemaak word.

2. Sal die Here ALLES vir ons gee wat ons vra?

Lees in Matteus 7:7-8 en skryf die regte woorde in:

Julle Vader wat in die hemel is, sal vir julle                       dinge gee

as julle dit van Hom vra. As jy vir Hom brood vra, sal Hy mos nie vir 

jou ‘n                  gee nie.  As jy vir Hom ‘n stukkie vis vra, sal Hy mos nie

vir jou ‘n                      gee nie. Nee, Hy sal vir jou goeie dinge gee.
3. Wat het jy nodig?

Skryf hier ‘n paar dinge neer wat jy nodig het. Bid dan daarvoor.
WAT JESUS VIR ONS LEER

BID GEREELD
Teken in die spasie enige iets om te wys hoe mense bid. As jy nie lus is om te teken nie, kan jy ook prentjies wat wys hoe iemand bid uitknip en hier plak.


WAT JESUS VIR ONS DOEN

LEES LUKAS 19:10 EN SKRYF DIE REGTE WOORD IN




As jou troeteldier wegraak, sal jy hom mos gaan soek en terugbring na jou huis toe.  As jy wegraak, sal jou ouers jou mos ook gaan soek en terugbring huis toe. Net so soek Jesus ook mense wat nie meer vir God leef nie.  Jesus wil hê dat ons almal eendag by Hom in die hemel sal wees.
HOEKOM WIL JESUS Hê ONS MOET ALMAL BY HOM IN DIE HEMEL WEES? LEES JOHANNES 3:16 EN SKRYF DIE REGTE WOORD IN:

Want so oooooooo het God die wêreld gehad dat Hy sy enigste ooooooo gegee het, sodat almal wat in Hom oooooo, nie verlore sal gaan nie, maar die ooooooooooooo sal hê.
WAT JESUS VIR ONS DOEN:  Jesus red ons omdat Hy ons lief het.
WAT JESUS VIR ONS DOEN

LEES JOHANNES 10:10 EN SKRYF DIE REGTE WOORD IN




Jesus wil ons nie afskeep nie. Hy wil nie hê ons moet te min van enige iets hê nie. Van alles wat ons regtig nodig het, wil Hy vir ons genoeg gee.
DINK AAN DINGE WAT JY WEET JESUS GRAAG VIR JOU WIL GEE, OF AL KLAAR VIR JOU GEGEE HET. SKRYF DIT HIER ONDER NEER:

WAT JESUS VIR ONS DOEN:  Jesus sorg vir ons. Hy gee vir ons meer as genoeg van alles wat ons nodig het.
WAT JESUS VIR ONS DOEN

LEES MATTEUS 11:28 EN SKRYF DIE REGTE WOORD IN




Daar is baie dinge wat ons kan moeg maak.  Baie huiswerk kan ons moeg maak.  Harde werk kan ons moeg maak.  Baie probleme kan ons moeg maak.  Ander mense verstaan nie altyd as ons moeg word nie.  Maar Jesus verstaan altyd.  Hy sê Hy sal vir ons rus gee wanneer baie dinge ons moeg maak.
KYK OF JY SELF DIE VOLGENDE ANTWOORDE KAN INVUL:
Jesus wil nie die lewe vir ons moeilik maak nie, Hy wil die lewe vir ons                    maak. Jesus vra nie dat ons ‘n klomp dinge vir Hom moet doen nie, Hy vra net dat ons Hom en alle ander mense moet l            hê.  Jesus het nie gekom om ons te straf nie, Hy                ons as ongehoorsaam was.
WAT JESUS VIR ONS DOEN: Jesus gee vir ons rus as ons moeg is.
WAT JESUS VIR ONS DOEN

LEES LUKAS 5:12-13 EN SKRYF DIE REGTE WOORD IN

Eendag toe Jesus in een van die dorpe was, kom Hy ’n man teë wat oortrek was van die melaatsheid. Toe die man Hom sien, val hy op sy knieë voor Hom en smeek: “Here, as U wil, kan U my gesond maak.” Jesus steek sy hand uit en raak hom aan.

Dit is nooit lekker om siek te wees nie.  Wanneer ons siek is, kan ons medisyne drink om gesond te word.  Ons ouers kan ons dokter toe vat, as die medisyne nie help nie.  Partykeer kan ‘n dokter ons ook nie help nie.  Jesus kan enige siekte gesond maak.

SKRYF HIER IN JOU EIE WOORDE WATTER SIEKTES DINK JY KAN JESUS GESOND MAAK.

WAT JESUS VIR ONS DOEN: Jesus maak ons gesond. Hy maak ook ons hartseer gesond.
WAT JESUS VIR ONS DOEN

LEES JOHANNES 10:28 EN SKRYF DIE REGTE WOORD IN



Het jy al gewonder hoekom wil jou ouers jou hand vashou as julle saam in die dorp loop?  Ja, hulle wil natuurlik nie hê jy moet wegraak nie.  Hulle wil ook  nie hê iemand moet jou gryp en weghardloop met jou nie.  Net so belowe Jesus dat niemand jou sal kan steel en seermaak as jy jou hand in sy hand sit nie.
LEES JOHANNES 10:11-15 EN VUL DIE REGTE WOORDE IN:
Ek is die ......... Herder.  Ek sorg vir my skape.  As daar ‘n wolf kom, sal Ek nie .............  nie.  Ek sal my skape be........... . Die wolf kan my eerder doodmaak, maar my skape sal vei..... wees.
WAT JESUS VIR ONS DOEN: Jesus beskerm ons. Niemand kan ons seermaak as ons by Jesus is nie.  Selfs wanneer ons sterf, is ons by Jesus en sorg Hy vir ons.
WAT JESUS VIR ONS DOEN

HY BESKERM ONS
Teken in die spasie enige iets om te wys hoe Jesus ons aan die hand vashou. As jy nie lus is om te teken nie, kan jy ook prentjies wat wys hoe Jesus iemand se hand vashou uitknip en hier plak.

WONDERWERKE
WATER VERANDER IN WYN

‘n Wonderwerk is iets wat net die Here kan doen. Partykeer help die Here vir mense om ook wonderwerke te doen. ‘n Mens kan nie self ‘n wonderwerk doen nie. Die Here moet ons help daarmee. Kom ons leer van ‘n paar wonderwerke wat Jesus gedoen het toe Hy op aarde was.
Lees in die Bybel in Johannes 2:1-12. Vul dan die regte woorde in:
Jesus en sy dissipels is na ‘n _________ genooi. Jesus se __________ was ook by die troue. Na ‘n tyd het die _______ opgeraak. Die troue was nog nie verby nie.  Jesus wil help.  Hy sê die mense moet ses kanne vol ________ maak. Toe die mense van die water uitskep en drink, proe hulle dat die water in _______ verander het.  Die wyn het _______________ gesmaak as die eerste wyn wat opgeraak het. Dit was die __________ wonderwerk wat Jesus gedoen het. Hy het dit gedoen om vir die mense te wys dat Hy krag van God kry. Toe sy dissipels sien wat Hy gedoen het, het hulle in Jesus begin ________.

Hoeveel wyn was daar toe vir die troue? Onthou daar het ses klipkanne gestaan en in elke kan word ‘n honderd liter gegooi. Daar was dus omtrent ________ liter wyn!

Die wonderwerk wat Jesus gedoen het, het die mense by die troue baie bly gemaak, want nou kon hulle weer verder vrolik wees.

Wat het Jesus al vir jou gedoen wat jou baie bly gemaak het?

__________________________________________________________________________________________________________________________________________________________________

WONDERWERKE
JESUS MAAK ‘N STORM STIL

‘n Wonderwerk is iets wat net die Here kan doen. Partykeer sien die Here dat ons baie bang is vir dinge wat met ons gebeur.  Hy het ons lief en wil nie hê ons moet bang wees nie. Dan doen Hy ‘n wonderwerk om ons te help.

Lees in die Bybel in Matteus 8:23-27. Vul dan die regte woorde in:
Eendag het Jesus en sy dissipels in ‘n __________ geklim. Jesus was moeg. Hy het toe gaan lê en __________. Skielik het daar ‘n __________ op die see gekom. Die wind het erg ____________ en die branders het binne in die boot geslaan. Die dissipels het vreeslik __________ geword. Hulle het gedink die boot gaan __________ en dan ____________ hulle almal. Toe gaan maak hulle vir Jesus wakker. Jesus staan op en vra vir hulle ____________ is julle bang? Toe raas Hy met die wind en die see. Die storm het dadelik _____________. Die dissipels was baie ______________ toe hulle sien wat Jesus kon doen.


1. Maak stormweer jou ook bang?  

2. Noem twee of drie dinge waarvoor jy bang is. 

3. Onthou, jy hoef eintlik vir niks bang te wees nie, want Jesus is sterker as die wind en die see. En Jesus belowe Hy is altyd by jou.

                         WONDERWERKE
   JESUS  MAAK ‘N GEBREKLIKE HAND GESOND

‘n Wonderwerk is iets wat net die Here kan doen. Party mense in Jesus se tyd was jaloers as Hy die wonderwerke doen. Dan het hulle kwaad geword vir Hom. Hulle wou Hom sommer met klippe gooi of doodmaak. Maar Jesus was nie bang vir hulle nie.

Lees in die Bybel in Markus 3:1-6. Vul dan die regte woorde in:
In Jesus se tyd het mense op Saterdae kerk toe gegaan. Saterdae was hulle Sabbat, dan mag geen mens enige werk doen nie. Op ‘n dag was Jesus op die Sabbat in die kerk. Daar het ‘n man gesit met ‘n gebreklike __________. Toe kry Jesus hom jammer en sê vir hom __________ op. Jesus sê toe ook __________ uit jou hand.  Toe die man sy hand uitsteek, was dit dadelik ______________. Die mense was ___________ dat Jesus sy hand op die Sabbat gesond gemaak het. Hieroor was Jesus ook kwaad en _______________. Die mense het toe dadelik gaan planne maak om Jesus ___________ te maak.
Partykeer doen Jesus wonderwerke om vir die mense te wys die krag van God is in Hom. En partykeer doen Jesus wonderwerke omdat Hy iemand jammer kry. Hy het die man met die gebreklike hand jammer gekry.

1. Kan jy altwee jou hande gebruik?

2. Is jy regs of links?

3. Was jou hand al ooit so seer dat jy dit nie kon gebruik nie?   

Kom ons bid saam: Dankie Jesus vir al die goeie dinge wat U vir my gee. Dankie dat U dit vir ander mense ook doen.
WONDERWERKE
JESUS  MAAK TIEN MANS GESOND

‘n Wonderwerk is iets wat net die Here kan doen. Partykeer maak Jesus gesond vir wie die dokters nie eens kon gesondmaak nie.  Dit is net jammer dat party mense soms glad nie eens vir Jesus dankie gesê het vir sy wonderwerke nie.

Lees in die Bybel in Lukas 17:11-19 XE "Lk 17.11-19" . Vul dan die regte woorde in:
Net toe Jesus ’n dorpie wou binnegaan, kom tien ________________ mans Hom tegemoet, maar hulle bly op ’n _________________ staan en roep hard: “Jesus, Here, ____________ U oor ons!”
In Jesus se tyd het die mense geglo melaatsheid is aansteeklik. ‘n Melaatse mag nie tussen gesonde mense gekom het nie. Geen dokter kon ‘n melaatse gesond maak nie.

Toe Hy hulle sien, sê Hy: “Gaan wys julle vir die priesters.” Op pad het hulle _____________ geword. Een van hulle het omgedraai en God hardop ___________. Hy het voor die voete van Jesus neergeval en Hom ____________. Toe sê Jesus: “Was daar nie __________ wat gesond gemaak is nie? Waar is die ander ___________ dan?” Net een het kom __________ sê. 
Wat is die BELANGRIKSTE woord wat jy moet gebruik as iemand vir jou iets gedoen het?  

Hoe dink jy het Jesus gevoel toe net een van die tien vir Hom kom dankie sê het vir die wonderwerk?

WONDERWERKE
JESUS  MAAK ‘N DOOIE DOGTERTJIE LEWEND

‘n Wonderwerk is iets wat net die Here kan doen. Hy wil vir ons wys niks is te groot of te swaar vir Hom om te doen nie. Daarom moet ons vertrou dat Hy ook enige iets vir ons kan doen.

JESUS HET SELFS ‘N DOOIE KIND WEER LEWEND GEMAAK!

Lees in die Bybel in Lukas 8:40-56 XE "Lk 17.11-19" . Vul dan die regte woorde in:
Jaïrus se _______________ was baie siek. Sy was eintlik ______________.

Hy het Jesus gevra om haar te kom gesond maak.  Op pad na sy huis, het die mense kom vertel sy dogtertjie is klaar ___________. Jesus het nog steeds gegaan. By die huis almal ge________. Jesus sê die mense moenie ________ nie, want die dogtertjie is nie dood nie, sy __________ net. Toe _______ die mense vir Jesus. Hy het gesê almal moet uitgaan. Toe vat hy haar hand en sê vir haar: “Dogtertjie _________________!” Sy het dadelik weer ______________ geword. Toe sê Jesus vir haar ouers: “Gee vir haar iets om te _________.” Haar ouers was baie _____________.

Jesus het nog baie ander wonderwerke ook gedoen. Kyk of jy kan onthou, dan vul jy die regte woorde in:

‘n Blinde man kon weer

‘n Dowe man kon weer 

‘n Kreupel man kon weer 

Noem IETS wat Jesus al vir jou gedoen het:

WAT KAN EK VIR JESUS DOEN?

LEES OPENBARING 3:20 EN SKRYF DIE REGTE WOORDE IN




Die heel beste wat ek vir Jesus kan doen, is om Hom in my hart en in my lewe in te nooi. Jesus WIL GRAAG in my hart bly. Hy klop aan my deur en roep na my. En as ek Hom innooi, sal Hy vir altyd by my kom bly.

Het jy al vir Jesus in jou lewe ingenooi?

Eers moet jy glo in Hom. Dan sal jy ook vir altyd by Hom lewe, selfs al gaan jy eendag dood.

Johannes 11:25-27 Wie in My glo    , sal lewe, al sterwe hy ook; en elkeen wat lewe en in My glo, sal in alle ewigheid nooit   sterwe nie. Glo jy dit ?
As jy wil, kan jy hierdie woorde bid: Here Jesus, dankie dat U my liefhet en aan my deur kom klop. Kom asseblief in en bly vir ewig by my. Amen.
WAT KAN EK VIR JESUS DOEN

EK KAN JESUS IN MY HART LAAT BLY

Teken in die spasie enige iets om te wys hoe Jesus in iemand se hart kan bly. Jy kan byvoorbeeld ‘n hart met ‘n oop deur teken. Of net ‘n hart met ‘n kruis binne in.

WAT KAN EK VIR JESUS DOEN?

 LEES JOHANNES 20:21 EN SKRYF DIE REGTE WOORDE IN



God het vir Jesus aarde toe gestuur met ‘n belangrike opdrag. Dit was ‘n moeilike opdrag, want op die ou end moes Jesus aan die kruis sterf om ons almal te red. Dit was God se groot opdrag aan Jesus. Jesus het JA gesê vir God. Nou wil Jesus vir my en jou ook elkeen stuur om iets vir Hom te gaan doen.
Gaan jy ook JA sê as Jesus jou wil stuur?

LEES JOHANNES 10:11-15 EN VUL DIE REGTE WOORDE IN:
Jesaja 6:7-8 Toe het ek die Here hoor vra: “Wie sal Ek stuur? Wie sal ons boodskapper      wees?” Ek het geantwoord:   “Hier is ek ! Stuur my!”
WAT KAN EK VIR JESUS DOEN?

 LEES JOHANNES 13:15 EN SKRYF DIE REGTE WOORDE IN



Jesus het vir ons almal ‘n goeie voorbeeld gestel met sy lewe. Hy verwag nie van ons om dinge te doen wat Hy nie self ook gedoen het nie. Jesus het byvoorbeeld gereeld gebid. Hy het gereeld kerk toe gegaan. 

Kan jy dink aan nog dinge wat Jesus gedoen het om vir ons ‘n goeie voorbeeld te stel? Skryf dit in die spasie hier onder:

Dink nou aan enige iets wat jy vir Jesus wil doen die week. Skryf dit ook hier neer: 
WAT KAN EK VIR JESUS DOEN?

 LEES HANDELINGE 26:12-17 EN SKRYF DIE REGTE WOORDE IN



Wat beteken dit om ‘n getuie vir Jesus te wees?

Markus 5:18-19 Gaan na jou huis   , na jou mense toe, en gaan vertel   vir hulle wat die Here alles vir jou gedoen het.
Om van Jesus te getuig, beteken om ander mense van Hom te vertel. Jy kan vir mense vertel wat Jesus al vir jou gedoen het. Maar beteken dit jy moet net vir jou eie mense van Jesus vertel?

 Matteus 28:1- 20 Gaan dan na al die nasies   toe en maak die mense My dissipels  ; doop hulle in die Naam van die Vader en die Seun en die Heilige Gees, en leer hulle   om alles te onderhou wat Ek julle beveel het.

WAT KAN EK VIR JESUS DOEN?

 LEES JOHANNES 13:34 EN SKRYF DIE REGTE WOORDE IN


Ons moet van Jesus getuig. Dit beteken ons moet vir mense vertel van Hom. Maar daar is nog ‘n manier hoe ons van Jesus kan getuig. Dit is om ander mense lief te hê. So getuig ons met ons dade.

Johannes 13:35 As julle mekaar liefhet  , sal almal weet   dat julle dissipels     van My is.

Dink nou self aan ‘n paar maniere hoe ons vir mense kan wys hoe lyk Jesus se liefde. Met ander woorde wat kan ons doen? Skryf jou antwoord hier onder neer:


WAT KAN EK VIR JESUS DOEN?

 LEES MATTEUS 18:21-22 EN SKRYF DIE REGTE WOORDE IN



Jesus het vir ons ‘n goeie voorbeeld gestel. Hy het mense vergewe wat Hom kwaad aangedoen het. Onthou jy wat Hy gebid het vir die mense wat Hom gekruisig het.

Lukas 23:34 Toe sê Jesus: "Vader, vergeef   hulle, want hulle weet nie wat hulle doen nie!"
Wat ons vir Jesus kan doen, is om ander mense te vergewe. Onthou Hy het jou ook vergewe.

Kolosense 3:11-15 Soos die Here julle vergewe het, moet julle mekaar   ook vergewe.
WAT KAN EK VIR JESUS DOEN?

 LEES MATTEUS 9:9-10 EN SKRYF DIE REGTE WOORDE IN


Mense wat in Jesus glo en Hom in hulle lewe genooi het en Hom dan elke dag volg, word Christene genoem. ‘n Christen is dus nie sommer maar net iemand wat weet van Jesus of iemand wat gereeld kerk toe gaan nie. Maar wat dink jy beteken dit regtig om Jesus te volg?

1. Dit beteken ek is elke dag gehoorsaam aan Hom.
2. Dit beteken ek volg sy voorbeeld.

3. Dit beteken ek leef nie my eie lewe net soos ek wil nie, maar ek gaan waar Hy my stuur of waarheen Hy my roep.

Johannes 10:1-6 Die skape luister  na die herder se stem. Hy roep     sy skape op hulle name en lei hulle uit. Wanneer hy al sy skape uitgebring het, loop hy voor hulle uit, en die skape volg     hom, omdat hulle sy stem ken.
Dit is altyd goed om Jesus te volg, want Hy sal ons altyd lei na plekke waar ons gelukkig en versorg sal wees. Hy het ons lief, daarom wil Hy net die beste vir ons gee. Maak seker dat jy Hom goed leer ken sodat jy sal weet wanneer Hy jou roep. En dan volg jy Hom elke dag van jou lewe.

WAT KAN EK VIR JESUS DOEN

EK KAN JESUS SE VOORBEELD VOLG 

Teken in die spasie enige iets om te wys hoe ‘n mens Jesus se voorbeeld kan volg.  Jy kan byvoorbeeld ‘n ry voetspore teken. Of soek enige prentjie wat wys hoe een mens vir ‘n ander omgee en plak dit hier in.

SOOS GOEIE VRUGTEBOME

Jesus wil hê ons moet soos goeie vrugtebome wees wat goeie vrugte dra. Dit beteken dat ons mooi moet lewe sodat ander mense ook kan sien ons is kinders van die Here. Iemand wat nie soos ‘n kind van die Here lewe nie, is soos ‘n doringboom wat net dorings aanhet maar geen vrugte nie.

Lees Lukas 6:39 en skryf dan die regte woorde in: Elke boom word aan sy eie               geken. Van doringstruike pluk ’n mens mos nie            nie, en van ’n doringbos oes jy ook nie                nie.
Iemand wat ‘n doringboom is, is iemand wat graag ander mense sleg behandel en nie vir Jesus lief is nie. 

As jy kon kies om ‘n regte vrugteboom te wees, watter boom sou jy kies:


As jy ‘n regte vrugteboom is, sal jy vrugte dra waarvan mense hou.

As jy ‘n vrugteboom vir Jesus wil wees, beteken dit dat alles wat jy doen ook goed moet wees soos goeie vrugte. Iemand wat ‘n vrugteboom vir Jesus is, is iemand wat graag ander mense goed behandel en lief is vir Jesus.
SOOS GOEIE VRUGTEBOME
Teken in die spasie enige mooi vrugteboom. Teken die vrugte ook duidelik sodat mens dit kan sien. Of as jy wil, plak ‘n prent van ‘n mooi vrugteboom hier in.

SOOS GOEIE VRUGTEBOME
Ons lees in die Bybel watse vrugte ons moet dra as ons vrugtebome vir Jesus wil wees. Lees in Galasiërs 5:22 en voltooi al die woorde in die blokkies. Die vrugte wat ons moet dra is:

Vir die ouers: Help u kind om die regte antwoorde te vind. Verduidelik voorlopig kortliks wat elkeen van die woorde beteken. In die volgende paar weke sal ons dieper ingaan op die betekenis van elkeen van die vrugte.


            



Is dit nie moeilik en harde werk om al hierdie goeie vrugte te dra nie?  Nee, want IEMAND sal ons help daarmee.  IEMAND wat in ons bly. Weet jy WIE?

DIE   H.................. G.............S  want ons noem ook die vrugte die vrug van die Heilige Gees.
Ons kan maar elke dag bid: 

“O Heilige Gees, help my asseblief vandag om nie ’n doringboom te wees nie, maar ’n boom wat goeie vrugte dra.”
SOOS GOEIE VRUGTEBOME
LIEFDE

As ek ‘n vrugteboom vir Jesus wil wees, sal die Heilige Gees my help om liefde as ‘n vrug te dra. Jesus wil juis hê dat ander mense moet sien dat ons LIEFDE in ons het. Dan sal hulle weet dat ons kinders van God is.

Vir die ouer(s): Lees saam met u kind Johannes 15:12 en Lukas 6:27 . Help hulle dan met die antwoorde op die vrae. 
Skryf die name van ‘n paar mense neer vir wie jy reeds lief is: ……………………………………………………………………………………………………………........................
Maar Jesus wil hê dat ons moet lief wees vir ALLE mense, nie net vir ons vriende of familie nie.

Jesus het gesê: Julle moet julle              liefhê; doen goed aan die mense deur wie julle gehaat word.
Vir die ouer(s): Verduidelik vir jou kind: Dit is partykeer moeilik om lief te wees vir mense wat jou seermaak of lelik is met jou. God wil hê ons moet probeer om vir hulle ook lief te wees, al hoef ons nie beste maats met hulle te wees nie.

Wat beteken dit dan om lief te wees vir alle mense:

Rom 13:9 Die liefde doen die naaste geen                 aan nie.
Dit beteken ek wil niks doen wat enige iemand seer of ongelukkig sal maak nie.

Rom 12:17 Die liefde sal nie kwaad met kwaad                 nie.
Dit beteken as iemand iets lelik aan my gedoen het, sal ek nie iets lelik terugdoen nie.
Rom 12:20  Die liefde                vir alle mense.
Dit beteken as ek sien iemand kry swaar, sal ek probeer help, al is dit my vyand.

Ons kan maar elke dag bid:  “O Heilige Gees, help my asseblief vandag om alle mense lief te hê.”
SOOS GOEIE VRUGTEBOME
GEDULD

As ek ‘n vrugteboom vir Jesus wil wees, sal die Heilige Gees my help om om ‘n GEDULDIGE mens te wees. Lees Efesiërs 4:1-2 en skryf die regte woorde in:

Wees altyd beskeie, vriendelik en        , en    

en              mekaar in liefde.
Toets jouself of jy ‘n geduldige mens is. Beantwoord die volgende vrae.  Skryf elke keer JA of NEE in die blokkie.

Word jy maklik vir mense kwaad?

Word jy maklik kwaad as jy iets nie regkry nie?

Skree jy op mense as jy kwaad raak? 

As jy JA in elke blokkie geskryf het, is jy nog nie geduldig genoeg nie. Maar as jy NEE in elke blokkie geskryf het, is jy ‘n vrugteboom vir Jesus wat geduld as vrugte dra.

Hoeveel geduldige mense ken jy? Skryf drie geduldige mense se name neer as jy kan 

Ons kan maar elke dag bid:  “O Heilige Gees, help my asseblief vandag om nie maklik kwaad te word nie. Help my om geduldig te wees met alle mense.”
SOOS GOEIE VRUGTEBOME
VREUGDE

Iemand wat vol vreugde is, is iemand wat baie bly is. Partykeer spring ons op en af so bly is ons oor iets. Of ons lag so bly is ons. Dan is ons vol vreugde. Jesus wil hê ons moet soos vrugtebome wees wat vol vreugde is.

Lees die Bybelvers in die blok hier onder. Teken dan iemand wat so vol vreugde is en kleur die prent in met helder kleure. As jy nie lus is vir teken nie, soek ’n prent van iemand wat so vol vreugde is en plak dit in die blok:


SOOS GOEIE VRUGTEBOME
VREDE

SOOS GOEIE VRUGTEBOME
VREDE

Party mense hou daarvan om gedurig te stry en baklei. Sulke mense is soos doringbome wat dorings dra. Ander mense hou eerder van vrede maak. Hulle is soos vrugtebome wat goeie vrugte dra.

Lees Matteus 5:9 en skryf die regte woorde in:

Geseënd is die vredemakers , want hulle sal kinders      van God genoem word.

‘n Mens wie se hart vol vrede is, is iemand wat die meeste van die tyd ‘n gelukkige mens is. Dit is ‘n mens wat ook daarvan hou dat ander mense gelukkig is.  Daarom sal hulle eerder vrede maak as baklei.

Maar is dit goed genoeg dat mens net met jou vriende en met jou familie vrede maak? Skryf jou antwoord, JA of NEE, in die blokkie: 
Om jou te help met jou antwoord, lees Romeine 12:17 en skryf die regte woorde in:

Sover dit van julle afhang, leef in vrede met alle    mense.
Ons kan maar elke dag bid:  “O Heilige Gees, help my asseblief vandag om vrede in my hart te hê sodat ek in vrede met almal kan lewe.”
SOOS GOEIE VRUGTEBOME
SELFBEHEERSING

Wat beteken selfbeheersing? Dit beteken dat jy jou kan inhou om nie sommer enige iets te doen net waarvoor jy lus is, al is dit iets waarvan Jesus nie sal hou nie. Iemand met min selfbeheersing, is soos ‘n doringboom vol dorings. Iemand met baie selfbeheersing, is soos ‘n vrugteboom met baie vrugte.

Toets jou self. Beantwoord die vrae met JA of NEE:

Is jy meeste van die tyd gehoorsaam?   

Is dit vir jou maklik om gehoorsaam te wees?

Sê jy maklik nee vir lekker kos?

As iemand jou terg, bly jy maklik kalm?
As jy JA op die meeste vrae geantwoord het, is jy iemand wat baie selfbeheersing het. As jy die meeste NEE geantwoord het, kort jy selfbeheersing. Hoe kan ons meer selfbeheersing kry? Lees Galasiërs 5:22-26 en voltooi die sinnetjie:


Ons kan maar elke dag bid:  “O Heilige Gees, gee asseblief vandag vir my selfbeheersing sodat ek niks sal doen waarvan Jesus nie sal hou nie.”
SOOS GOEIE VRUGTEBOME
GOEDHARTIGHEID
Iemand wat glad nie omgee vir ander mense nie, is soos ‘n doringboom vol dorings wat net mense wil seermaak. Maar iemand wat omgee vir ander mense, is soos ‘n vrugteboom vol goeie vrugte. Hulle is goedhartige mense.

Skryf die name neer van TWEE goedhartige mense wat jy goed ken:                      en 

Skryf die name neer van TWEE goedhartige mense in die Bybel:                       en       

So lyk ‘n goedhartige mens: Lees die Bybelverse en skryf die regte woorde in:

Toe Jesus die blinde mans sien het HY hulle innig
             gekry en hulle oë gesond gemaak (Mat 20:34)

As jy iemand sien wat honger is, moet jy vir hom van jou eie                  gee om te eet, en as hy nie klere het nie, moet jy vir hom van                            gee om aan te trek (Jes 58:7).

Ons kan maar elke dag bid:  “O Heilige Gees, maak my asseblief goedhartig sodat ek kan omgee vir alle mense en hulle help waar ek kan.”
Van toe af het Jesus begin preek en gesê:                                          





Jesus sê:


“Moet julle nie                               nie.”





Jesus sê: 


“Moenie                              nie.” 








               (lpeh)





Jesus sê:


“Jy moet selfs jou                         liefhê.”





Jesus sê:


                        en julle sal ontvang.                    





Jesus sê: 


“Ek het gekom om te                  en te              


  i                  wat verlore is.”





Jesus sê:


“Ek gee vir julle die  ----------  , en Ek gee dit in -----------------  .





Jesus gee vir ons meer as genoeg liefde, vrede, (wat nog?)..........................................


................................................................................................................................





Jesus sê:


Kom na My toe, almal wat .................... en .........................  , en Ek sal vir julle    � gee. 





Jesus sê:


“Ek wil jou                                  .”





Jesus sê:


“Niemand sal jou uit my ..............  ........... nie.”





Jesus sê: Kyk, Ek staan by die deur en Ek klop     . As iemand My stem hoor en die deur oopmaak    , sal Ek by hom  ingaan   .





Jesus sê: “Soos die Vader My gestuur   het, stuur    Ek julle ook.”





Jesus sê: Ek het vir julle 'n voorbeeld    gestel, en soos Ek vir julle gedoen het, moet 


julle ook doen   .








Ek wil vir Jesus...........................................................


........................................................................................





‘Ek is Jesus,’ sê die Here. Jy moet getuie wees van wat jy van My gesien    het.





Jesus sê: Ek gee julle ’n nuwe gebod: julle moet mekaar liefhê      . Soos Ek       julle liefhet, moet julle mekaar ook liefhê.





Iemand het vir Jesus gevra: “Here, hoeveel keer moet ek my broer vergewe? Selfs sewe keer? Jesus sê: “Ek sê vir jou, nie sewe keer nie maar selfs sewentig maal sewe      keer.





Jesus sê: “ Volg    my.”





                               Watse lelike dinge doen ‘n doringboom mens:





Skel.  Lieg.  En wat nog? ..........................................................................


.......................................................................................................................





Ek sal graag ‘n ___________boom wees. 





Watse mooi dinge doen ‘n vrugteboom mens:


Bid. Help mekaar.  En wat nog? ...........................................................................................


.....................................................................................................................................................








Li.......de





G...........d..........tighheid    








Vr........delik........d








Ge............d








Vr....d....





Vr........gd...e





   N...............heid








Ge............heid





   S............beheersing








Gee  ...... ......





      Lukas 6:20 Wees bly op die daardie dag en spring rond van vreugde
































Waar kry ons soveel vreugde? Lees Rom 14:17-18 en vul die regte woorde in: 


Die                                                                  � XE "Rm 14.17-18" �   gee vir ons die vreugde.


Ons kan maar elke dag bid:  


“O Heilige Gees, gee asseblief vandag vir my soveel vreugde dat ek kan rondspring so bly is ek.”















































Wanneer die H............ G............ in jou bly, sal Hy jou help om selfbeheersing te hê sodat jy nie sommer ............. dinge sal doen wat nie goed en mooi is nie. Die Heilige Gees help ons om nie net aan ons .......... te dink nie, maar ook aan .......... mense.








